
 

Na osnovu člana 16. stav 4. Zakona o Vladi Zeničko-dobojskog kantona (Prečišćeni tekst) 
(“Službene novine Zeničko-dobojskog kantona”, broj 7/10), na prijedlog Ministarstva za 
poljoprivredu, šumarstvo i vodoprivredu, Vlada Zeničko-dobojskog kantona, na 71. sjednici, 
održanoj 29.09.2016. godine,  d o n o s i 

I. 
Prihvata se mišljenje Ministarstva za poljoprivredu, šumarstvo i vodoprivredu, doneseno po 

po inicijativi Općinskog vijeća Kakanj, koje se odnosi na dopune Zakona o vodama Zeničko-
dobojskog kantona („Službene novine Zeničko-dobojskog kantona“, broj: 17/07) i čini sastavni dio 
ovog zaključka.  

II. 
Zaključak sa mišljenjem Ministarstva za poljoprivredu, šumarstvo i vodoprivredu broj: 

 05-25-13793-1-2/16 od 02.09.2016. godine, upućuje se u daljnju skupštinsku proceduru. 
 

III. 
Zaključak stupa na snagu danom donošenja. 

 
 
 
 
 
 
 
Broj: 02-                       /16. 
Datum, 29.09.2016. godine 
Z e n i c a  
 
DOSTAVLJENO: 
1x Ministarstvo za poljoprivredu, šumarstvo i vodoprivredu,  
1x Stručna služba Skupštine, 
1x a/a. 

PREMIJER 
 

Miralem Galijašević  

ZENIČKO-DOBOJSKI KANTON 

VLADA 
Stručna služba  

n/r Sekretar 
 

 

        Zenica, 02.09.2016 god. 
 
 
         Vaš znak:             

 

             Naš znak: 05-25-13793-1-2/16     
    
 
Predmet:  Mišljenje povodom inicijative Općinskog vijeća Kakanj, dostavlja se 
 
 
 Dana 04.08.2016. godine u Ministarstvo poljoprivrede, šumarstva i vodoprivrede Zeničko-
dobojskog kantona zaprimljen je akt Stručne službe Skupštine Zeničko-dobojskog kantona broj: 01-
25-13793-1/16 od 03.08.2016. godine kojim se dostavlja na mišljenje inicijativa Općinskog vijeća 
Kakanj za dopune Zakona o vodama Zeničko-dobojskog kantona („Službene novine Zeničko-
dobojskog kantona, broj: 17/07) koju je Općinsko vijeće Kakanj prihvatilo na 45. sjednici održanoj 
dana 28.07.2016. godine. 
 
 Inicijativa se odnosi da se u Zakonu o vodama Zeničko-dobojskog kantona („Službene novine 
Zeničko-dobojskog kantona, broj: 17/07) u članu 115. doda novi stav koji bi glasio: “Vlasnici mjesnog 
vodovoda mogu se prije obraćanja sudu, obratiti nadležnom vodnom inspektoru u slučaju nepoštivanja 
odredbi ugovora od strane pojedini korisnika. Da se član 143. stav 1. tačka 22. navedenog zakona 
dopuni tekstom: „Neizvršava odredbe ugovora u skladu sa članom 115. stav 3, 4, 5. i 6“. 
 
 Dana 11.08.2016. godine ovo Ministarstvo obratilo se dopisom broj: 05-25-13793-1-1/16 
Kantonalnoj inspekciji Zeničko-dobojskog kantona kako bi ovo Ministarstvo dalo kompletniji odgovor 
jer se poslaničkom inicijativom zadire u poslove i nadležnost inspekcija. 
  
 Blagovremeno u propisanom roku od 30 dana od dana zaprimanja Inicijative, Ministarstvo za 
poljoprivredu šumarstvo i vodoprivredu daje slijedeće mišljenje. U Zakonu o vodama Zeničko-
dobojskog kantona u poglavlji XI.  članovima 109. do 120. uređuje se  pitanja izgradnja, korištenje, 
zaštita, održavanje i upravljanje mjesnim vodovodima. 
Članom 115. Zakona regulisano je pitanje „Priključenje na mjesni vodovod“  i to u stavu (1) Licima 
koja nisu učestvovala u izgradnji mjesnog vodovoda, može se odobriti priključak na mjesni vodovod 
na osnovu vodne saglasnosti koju izdaje općinska služba. Stav (2) Vodnom saglasnošu odobrit će se 
priključak na mjesni vodovod s obzirom na količinu vode za piće, ako može da zadovolji i potrebe 
interesanata i ako se njihovo snabdijevanje vodom za piće ne može izvršiti na drugi (ekonomičan i 
racionalan) način. Stav (3) Lice kome je vodnom saglasnošu odobreno priključenje na mjesni vodovod 
dužno je prije priključenja, odnosno korištenja vode, putem ugovora sa vlasnicima mjesnog vodovoda, 
regulisati plaćanje srazmjernog dijela troškova izgradnje mjesnog vodovoda i srazmjernog dijela 
troškova održavanja i iskorištavanja mjesnog vodovoda. Stav (4) Srazmjerni dio troškova koje lice 
kojem je vodnom saglasnošću odobreno priključenje na mjesni vodovod treba da plati, u smislu stava 
(3) ovog člana, ne može biti veće od učešća svakog pojedinog investitora u izgradnji ili rekonstrukciji 
mjesnog vodovoda, u troškovima održavanja i iskorištavanja tog objekta. Ako lice kojem je vodnom 
saglasnošću odobreno priključenje na mjesni vodovod ne zaključi ugovor sa vlasnicima mjesnog 
vodovoda o troškovima priključenja na mjesni vodovod, odnosno korištenja vode, u smislu stava (3) 
ovog člana, spor rješava nadležni sud. 

 Mjesnim vodovodi su vodni objekti koji služe za snadbijevanje vode za piće naselja izvan 
općinskih sjedišta, te investitor za izgradnju (grupa građana) mjesnog vodovoda zaključuju pismeni 
ugovor o održavanju i iskorištavanju mjesnog vodovoda i regulisanju svih drugih pitanja od značaja za 
mjesni vodovod,  koji potpisuju svi investitori tog objekta, i isti mora biti ovjeren od strane notara ili 
općinskog organa. Jedno od osnovnih načela ugovornih odnosa jeste da ugovorne strane trebaju 
poštivati  načelo savjesnosti i poštenja obligacionih odnosa prije zaključivanje ugovora, a i u toku 
ugovornog odnosa, te da sporove nastale u ugovoru rješavaju mirnim putem, a u slučaju neriješavanja 
istih, za iste je nadežan mjesni općinski sud. 
 
 Mišljenja smo da bi se predloženom dopunama Zakona o vodama Zeničko-dobojskog kantona 
inspekcijski nadzor proširio svoju nadležnost na stvarnu nadležnost sudova, jer bi time rješavao sporna 
pitanja između ugovornih strana, kao i tumačenje ugovora,  a što je u stvarnoj nadležnopsti općinski 
sudova da rješava pitanja u građanskim predmetima nastalih u građanskim sporovima shodno 
Zakonima o sudovima u Federaciji Bosne i Hercegovine ( „Službene novine Federacije BiH, broj: 
38/05, 22/06, 63/10, 72/10, 7/13, 52/14 ).  
 
 Inspekcijski nadzor je upravni nadzor koji vrši nadzor u pogledu pridržavanja zakona i drugih 
propisa, a ne i zadiranje u ugovorne odnose. Odredbama člana 114. Zakonu o vodama Zeničko-
dobojskog kantona Inspekcija za mjesne vodovode vrši nadzor da li mjesni vodovodi imaju vodnu 
dozvolu po izvršenoj izgradnji ili rekonstrukciji, a prije nego što dobije odobrenja za upotrebu po 
propisima o prostornom uređenju.  
 Odredbama člana 142. stav 1. tačka 22. su regulisane kaznene odredbe u Zakonu a koje se 
odnose na novčano kažnjavanje za prekršaj fizičkom licu u iznosu od od 100,00 KM do 1.500,00 KM 
u slučaju licu kojem je vodnom dozvolom odobren priključak na mjesni vodovod i korištenje vode sa 
tog vodovoda  ometa priključenje na mjesni vodovod ili mu ometa snadbijevanje vodom iz mjesnog 
vodovoda shodno članu član 115. ovog zakona. Inicijatvom je traženo da se ta tačka mijenja tekstom: 
„Neizvršava odredbe ugovora u skladu sa članom 115. stav 3.,4.,5. i 6. Zakona o vodama. 
 I u ovom slučaju ovo Ministarstvo je mišljenje da postojećim Zakonom  uredno regulisano za 
kažnjavanje u slučaju nepoštivanja Zakona.. 
 Sodno gore iznesenom, Ministarstvo za poljoprivredu, šumarstvo i vodoprivredu Zeničko-
dobojskog kantona nema pozitivno mišljenje na predleženu inicijativu.  
 

 

Dostavljeno:                                                                                    M I N I S T A R 
1x Naslovu  
1x a/a.      
                                                                                                          Himzo Smajić                        

